Njoftim për konsultimin publik, lidhur me:

[bookmark: _Hlk233792633]Projektligjin “Për organizimin e tregut të produkteve bujqësore dhe praktikave të padrejta tregtare”

Ministria e Bujqësisë dhe Zhvillimit Rural, fton qytetarë, ekspertë të fushës, shoqata dhe përfaqësues të tjerë të publikut të interesuar për të kontribuar përgjatë procesit të konsultimit publik të projektligjit “Për organizimin e tregut të produkteve bujqësore dhe praktikave të padrejta tregtare”.

Qëllimi i hartimit të këtij projektakti është krijimi i një kuadri të unifikuar dhe funksional për organizimin e tregut bujqësor dhe rregullimin e marrëdhënieve tregtare në zinxhirin agroushqimor.

Projektligji përafron legjislacionin kombëtar me acquis të Bashkimit Evropian, në veçanti me:

· Rregulloren e Parlamentit Europian dhe te Keshillit te (BE) nr. 1308/2013, date 17 dhjetor 2013 “Për krijimin e një organizimi të përbashkët të tregjeve të produkteve bujqësore”.
· Rregulloren (BE) nr. 1144/2014 të Parlamentit Evropian dhe të Këshillit, datë 22 tetor 2014, “Për masat e informimit dhe promovimit në lidhje me produktet bujqësore të zbatuara në tregun e brendshëm dhe në vendet e treta”.
· Direktivën (BE) 2019/633 “Për praktikat e padrejta tregtare në marëdheniet nëpërmjet bizneseve në zinxhirin e furnizimit bujqësor dhe ushqimor”.

Efektet e pritshme: 
Zbatimi i projektligjit pritet të ketë efekte të rëndësishme në zhvillimin e tregut bujqësor dhe në funksionimin e zinxhirit agroushqimor, si më poshtë:
· Efekte në funksionimin e tregut: Projektligji pritet të kontribuojë në përmirësimin e funksionimit të tregut të produkteve bujqësore dhe rritjen e stabilitetit të çmimeve nëpërmjet instrumenteve të ndërhyrjes;
· Efekte në stabilizimin e tregut: Instrumentet si ndërhyrja publike dhe magazinimi privat pritet të zbusin efektet e krizave të tregut; shmangin luhatjet ekstreme të çmimeve; mbrojnë të ardhurat e prodhuesve në periudha të vështira;
· Efekte për prodhuesit bujqësore: Projektligji pritet të forcojë pozitën negociuese të prodhuesve përmes organizimit ne Organizatat e Prodhuesve; Shoqatat e Organizatave te prodhuesve dhe Shoqatat nderdegeshe;
· Efekte në marrëdhëniet tregtare: Projektligji pritet të vendosë rregulla të qarta dhe të drejta në marrëdhëniet furnizues–blerës; te reduktojë konfliktet tregtare dhe pasigurinë kontraktore; te rrisë besimin ndërmjet aktorëve të tregut, te ul abuzimet. 
· Efekte në transparencën dhe informacionin e tregut: Projektligji pritet të rrisë transparencën përmes sistemit të raportimit të çmimeve dhe sasive; përmirësojë cilësinë e të dhënave për vendimmarrje; reduktojë informalitetin në treg; nje treg më i informuar dhe më i monitorueshëm;
· Efekte në tregtinë e jashtme: Dispozitat për kuotat dhe lejet e importit dhe eksportit pritet të sigurojnë administrim transparent dhe jo‑diskriminues të tregtisë; përgatisin operatorët për rregullat e tregut të BE; rritje e konkurrueshmërisë dhe aksesit në tregje;
· Efekte në rritjen e cilësisë dhe konkurueshmërisë së produkteve bujqësore: Hartimi dhe zbatimi i standardeve të tregtimit pritet të sjellë efekte pozitive në funksionimin e tregut, garantimin e cilësisë së produkteve bujqësore, mbrojtjen e interesave të konsumatorëve dhe rritjen e mundësive për tregtim në tregjet vendase dhe ndërkombëtare;
· Efekte në procesin e integrimit evropian: Projektligji pritet të përshpejtojë përafrimin me acquis të BE; përgatisë institucionet për zbatimin e CAP; avancim konkret në procesin e integrimit në BE.

Ministria e Bujqësisë dhe Zhvillimit Rural do të përmbledhë të gjitha sugjerimet dhe komentet tuaja dhe do të japë arsyet për mënyrën se si ato janë reflektuar ose jo në projektakt.

Kontributet tuaja do të konsiderohen përgjatë procesit të përmirësimit të mëtejshëm të projektaktit.
· Kohëzgjatja e konsultimeve: 

Konsultimi publik do të zgjasë (20 ditë pune), nga data 1 korrik 2026 deri më 29 korrik 2026.

Mund të merrni pjesë në procesin e konsultimeve publike duke dërguar komente/kontribute për projektaktin:

 - Duke plotësuar formularin online të Regjistrin Elektronik për projektligjin, në adresën elektronike: http://www.konsultimipublik.gov.al: 

- Me email duke dërguar propozimet/sugjerimet tuaja në adresën e koordinatorit të konsultimit publik për Ministrinë e Bujqësisë dhe Zhvillimit Rural, në adresën :Kjara.Vogli@bujqesia.gov.al .


Më poshtë gjendet linku i publikimit për: 

Projektligjin “Për organizimin e tregut të produkteve bujqësore dhe praktikave të padrejta tregtare”

https://www.konsultimipublik.gov.al/Konsultime/Detaje/1003








